RESITE PRIYE SA A YON FWA CHAK
VENKATRE

Si yon moun vle resite priyé sa a, se pou li kanpe ¢ vire bo
kote Bondye , ¢ pandan li kanpe se pou li gade adwat ¢ agoch,
tankon i t'ap tann mizerikod Senye li a, Li menm Ki Pi
Mizerikodye a, Ki Gen Konpasyon. Epi, se pon li di:

OOu menm, Seny¢ tout non yo ak Kreyate syel la!
Mwen priye Ou poutet Yo menm Ki se Sous Lespri
kache Ou a, Ou menm Ki Pi Egzalte a, Ki Pi
Gloriye a, mwen priye Ou pou fé priyé mwen vin
tankou yon dife ki pral boule vwal yo ki te anpeche
mwen we belte Ou, e yon limye ki ap mennen mwen
bo kote lanme Prezans Ou.

Epi, se pou li leve men li yo pou sipliye Bondye - Ki beni ¢
egzalte - e di:

O Ou menm Dezi lemonn ak Byeneme nasyon yo!
Ou we mwen ap vire bo kote Ou, san okenn
atachman pou pesonn sof Ou menm, e m’ap kenbe
fem nan kod Ou a, yon kod ki mete lavi nan tout
kreyasyon an I¢ li f&é mouvman. Mwen se sevite Ou,
O Senyé mwen, ak pitit sevite Ou. Gade mwen
kanpe byen dispoze pou fé volonte Ou ak dezi Ou,

avek sel objektif pou mwen fé Ou kontan. Mwen
sipliye Ou avek Oseyan mizerikod Ou ak Soley gras
Ou pou sévi ak sevite Ou yo dapre volonte Ou ak
dezi Ou. Ak pisans Ou ki konpletman depase tout
pawol ak Iwanj! Tout sa Ou revele, se sa ki dezi ke
mwen ak byeneme nanm mwen. O Dye, Bondye
Mwen! Pa gade atant mwen yo ak tout sa m’ap fe,
okontre, pito Ou gade volonte Ou ki te antoure syel
la ak t¢ a. O Ou menm Senye tout nasyon yo! Avek
Pi Gran Non Ou, mwen te dezire sélman sa Ou te
dezire, e mwen renmen sélman sa Ou renmen.

Epi, se pou li mete li ajenon, e pandan li bese fon li até, di:

Ou egzalte pi wo pase esplikasyon nenpot moun ta
kapab bay, e pa gen anyen ki kapab konprann Ou
sof Ou Menm menm.

Se pon li kanpe e di:

O Senye mwen, fe lapriyé mwen tankou yon fonten
dlo K’ap bay lavi k’ap fé mwen viv toutotan pouvwa
Ou ap kontinye, e k’ap f¢ mwen site Non Ou nan
chak mond pami tout mond Ou yo.

Se pon li leve men li yo anko nan lapriyé, e di:

O Ou menm ki te f¢ ke ak nanm yo fonn l¢ yo
separe ak Oul Lemonn antye te pran dife poutét
lanmou li genyen pou Ou!l Akoz Non Ou ki te

pemet Ou domine tout kreyasyon an, mwen sipliye
Ou pou pa anpeche mwen jwenn sa ki nan men Ou,
O Ou menm ki dirije tout lezom! O Senye mwen!
Ou we moun enkoni sa a kK’ap prese pou rive lakay
li ki pi egzalte, ki la anba pwoteksyon majeste Ou e
ki rete anndan lakou mizerikod Ou; Ou we peche sa
a K’ap cheche oseyan padon Ou an; Ou we mwen
menm ki piti K’ap cheche lakou glwa Ou; e Ou we
kreyati pov sa a kK’ap cheche syel riches Ou a. Ou
genyen otorite pou komande tout sa Ou vle. Mwen
temwen Ou merite lwanj pou tout sa Ou fe, Ou
merite obeyisans nan tout sa Ou komande, epi Ou
dwe kontinye san okenn anpechman nan tout sa Ou
ap deside.

*

Epi, se pou li leve men li yo, e repete twa fiva Pi Gran Non
an . Answit, se pou li bese do Ii e mete men li yo sou jenon li
devan Bondye - benediksyon ak hwanj poun 1.i - e di:

Ou we¢, O Bondye mwen, jan lespri mwen te vin
resisite nan tout ko mwen, avék dezi pou li adore
Ou, e nan bi pou li sonje Ou ak ba Ou Iwanj; Ou we
jan lespri mwen bay temwayaj sou tout sa Lang
Komandman Ou te temwaye nan wayom pawol Ou
yo ak nan syel konesans Ou an. Jan lespri mwen ye
la a, O Seny¢ mwen, mwen ta renmen mande Ou
tout sa Ou posede, pou pemét mwen montre
povrete mwen, e bay Iwanj pou bonte Ou ak riches

Ou yo, e pou mwen deklare mwen pa gen pouvwa,
epi fe pouvwa Ou ak pisans Ou paret.

Answit, se pon li kanpe e leve men li yo 2 fwa nan
siplikasyon, epi di:

Pa gen lot Bondye pase Ou, Toupisan an, Sila a Ki
Gen Tout Bonte a. Pa gen lot Bondye pase Ou, Sila
a Ki Bay Lod depi okomansman jiska lafen. O
Bondye, Bondye mwen! Padon Ou te ban mwen
kouraj, e mizerikod Ou te soutni mwen, e apel Ou
te reveye mwen, e gras Ou te leve mwen epi mennen
mwen nan direksyon Ou. Si se pa t” pou sa, kiyes
mwen ye pou mwen ta genyen kouraj pou kanpe
devan barye vil prezans Ou an? Oubyen, kijan
mwen ta kapab fikse je mwen bo limye yo k’ap klere
nan syel volonte Ou a? Ou we, O Senye mwen,
kreyati malere sa a k’ap frape nan pot gras Ou, ak
nanm frajil sa a k’ap chéche rivye lavi ki san fen an
k’ap koule nan men bonte Ou yo. Se Ou menm ki
komande nan chak moman, O Ou menm Senye
tout non yo; e se mwen menm ki dwe reziye m’, kite
volonte mwen, e swiv ak tout ké mwen volonte Ou,
O Kreyate syel la!

Epi pou Ii leve men li yo twa fiva, e di:

Bondye pi gran pase tout gran yo!



Se pou li mete li ajenon, ¢ pandan 'ap bese fon li até, di:

Ou telman wo, menm lwanj moun ki pre Ou pa ta
kapab rive monte nan syel prezans Ou an, ni zwazo
ke moun ki adore Ou yo pa kapab rive jwenn ti pot
ki nan barye Ou a. Mwen temwen, O Bondye, Ou
sanntifye pi wo pase tout kalite, e Ou pi sen pase
tout non yo. Pa gen lot Bondye pase Ou, Ou menm
Ki Pi Egzalte, Ki Pi Gloriye.

Epi pou li chita e di:

Mwen bay temwayaj sou sa tout bagay ki kreye te
bay temwayaj, e sou sa Lame Seles la ak abitan nan
Paradi ki pi wo a te bay temwayaj, e anplis, mwen
temwen sou sa Lang Grandé a li menm tou te bay
temwayaj nan Syel ki pi gloriye a: mwen temwen se
Ou menm Ki Bondye, pa genyen 1ot Bondye pase
Ou, e Li menm Ki te manifeste a se Li Ki Misté
Kache a, Siyn Ki Gen Plis Vale a, Sila a Ki te mete
ansanm 16t P, A, R, E, e T pou bay lod ‘Parét.” Mwen
temwen se Plim Ki Pi Wo a ki te ekri non Sila a Ki
te manifeste a, e Non Li te site nan tout Liv Bondye,
Senye Twon anwo a ak Senyé sou té a.

Epi pon li kanpe dwat e di:

O Senye tout egzistans lan! O Ou menm Ki Posede
tout bagay vizib e envizib! Ou we dlo k’ap soti nan

je mwen e Ou konnen soupi mwen yo, Ou tande le
m’ap jemi, e le m’ap kriye, ak soufrans ki nan ke
mwen. Avek pisans Oul Ere mwen yo te anpeche
mwen vin pi pre Ou; e peche mwen yo te kenbe
mwen lwen lakou sentete Ou. O Senye mwen,
lanmou Ou te anrichi mwen, e separasyon mwen ak
Ou te detwi mwen, distans mwen avék Ou te fini ak
ko mwen. Mwen priye Ou poutet prezans Ou nan
lemonn sovaj sa a, e poutét pawol sa yo “Men
mwen. Men mwen,” moun Ou te chwazi yo te di
nan gran kreyasyon sa a, e mwen priye Ou poutet
souf Revelasyon Ou an, ak dous van nan
Douvanjou Manifestasyon Ou an, pou bay lod pou
pemet mwen gade sou belte Ou e swiv tout sa ki
ekri nan Liv Ou a.

Se pon li repete Pi Gran Non an twa fiva, epi bese do /i,
mete men i yo sou jenon li, e di:

Lwanj pou Ou, O Bondye mwen, poutét Ou te ede
mwen sonje Ou ak ba Ou lwanj, e Ou te f¢ mwen
konnen Sila a Ki se Sous siyn Ou yo, e Ou te fe
mwen koube devan Otorite Ou epi bese mwen
devan Lespri Diven Ou an, e asepte tout sa Lang
grande Ou a te di.

Li dwe leve epi di:

O Bondye, Bondye mwen! Do mwen koube akoz
chay peche mwen yo, epi pwop neglijans mwen te
kraze mwen. Nenpot le mwen reflechi sou ere
mwen yo ak gras Ou, ke mwen ap kase, e san mwen
ap bouyi nan venn mwen yo. Nan Belte Ou, O Ou
menm Dezi lemonn! Mwen jennen pou mwen vire
figi mwen bo kote Ou, e malgre men mwen yo anvi
adore Ou, mwen santi m’ wont pou leve yo nan
direksyon syel bonte Ou. Ou we, O Bondye mwen,
jan dlo ki soti nan je mwen ap anpeche mwen sonje
Ou, e jan li fe mwen pa kapab glorifye kalite Ou yo,
O Ou menm Ki Senye Twon anwo a ak Senye sou
te al Mwen priye Ou ak tout k¢ m’ poutet tout siyn
Wayom Ou an ak miste Souverénte Ou, pou Ou aji
avek byeneme Ou yo dapre bonte Ou, O Senye tout
egzistans lan, e trete yo dapre gras Ou ta merite, O
Ou menm Ki Wa tout sa ki vizib ak tout sa ki
envizib!

Se pou li repete Pi Gran Non an twa fiva, epi mete Ii ajenon,
e pandan li bese fon li ate, di:

Lwanj pou Ou, O Bondye nou, poutét Ou te fe
desann sou nou sa K’ap atire nou bo kote Ou, epi
Ou ban nou tout bon bagay Ou te voye nan Liv Ou
yo ak Ekri Ou yo. Nou sipliye Ou, O Senyé mwen,
pou pwoteje nou kont tout panse ki san vale ak
imajinasyon initil. An verite, Ou Pisan, Ou Konnen
Tout Bagay.

Se pou li leve 12t i, chita, epi di:

Mwen temwen, O Bondye mwen, sa Sila yo Ou te
chwazi yo te temwen, e mwen admet sa abitan nan
Paradi ki pi wo a ak yo menm ki te antoure Twon
pisan Ou an te admeét. Wayom te a ak wayom syel la
se pou Ou, O Senye tout mond yo!

—Baha'w’llih

* Allah-u-Abha



